
BAB 111
METODE PANALUNGTIKAN

3.1 Desain Panalungtikan

Desain panalungtikan nya éta sakabeh prosés anu diperlukeun dina
rarancang tur ngalaksanakeun panalungtikan. Desain dina rarancang
panalungtikan boga tujuan pikeun ngalaksanakeun panalungtikan nepi ka
nyangking hiji logika, boh dina nguji hipotésa, boh dina nyieun kacindekan.
Desain rarancang panalungtikan anu hadé baris bisa nerjemahkeun modél-modél
ilmiah kana operasional panalungtikan sacara praktis. Bisa disebutkeun desain
panalungtikan téh peta konsép atawa rarancang sangkan panalungtikan bisa
nyumponan kana tujuan nu hayang dihontal.

Desain panalungtikan nu dipaké dina ieu panalungtikan sacara gurat badag

digambarkeun saperti dina bagan ieu di handap.

Bagan 3.1
Desain Panalungtikan

Ngawatesan jeung
ngarumuskeun masalah

A 4

Nangtukeun masalah

Nangtukeun sumber
data: novél barudak
Rasiah Kodeu Binér

\4

Nangtukeun tatapakan

tiori: struktural jeung
étnopédagogik

A

v Ngumpulkeun data
Nangtukeun jeung o/ ngagunakeun téhnik
nyusun instrumen: talaah pustaka, analisis

kartu data data, jeung interprétasi
v
Nyieun kacindekan tina Nganalisis data nu
hasil panalungtikan kapanggih dina sumber
data

3.2 Métode Panalungtikan

Métode asalna tina basa Latin methodos anu hartina cara atawa jalan nu
kudu dipilampah. Métode panalungtikan bisa dihartikeun minangka cara anu
dipaké ku panalungtik dina ngumpulkeun data panalungtikan (Arikunto, 2010, kc.
192). Pikeun ngahontal tujuan panalungtikan, métode nu digunakeun dina ieu
panalungtikan nya éta métode déskriptif analitik. Métode déskriptif nya éta
métode nu dipaké pikeun ngagambarkeun, ngajelaskeun, atawa ngajawab
fénoména jeung peristiwa sakumaha ayana. Disebut ogé analisis hubungan
variabel dina hiji fenoména (Arifin, 1997, kc. 140).

Métode déskriptif dina ieu panalungtikan digunakeun pikeun
ngadéskripsikeun atawa ngajelaskeun sacara sistematis, faktual, jeung akurat
ngeunaan fakta-fakta nu aya dina novél barudak Rasiah Kodeu Binér karangan
Dadan Sutisna. Ku cara ngagunakeun métode déskriptif dipiharep bisa
dibeunangkeun gambaran saayana tur objéktif. Anapon fakta-fakta anu dimaksud
dina ieu panalungtikan nya éta data ngeunaan unsur-unsur struktural novél jeung
ajén étnopédagogik nu nyangkaruk dina novél.

Pikeun maluruh data struktur jeung ajén kahirupan (moral kamanusaan)
dina novél barudak Rasiah Kodeu Binér, panalungtik ngagunakeun dua
pamarekan nya éta strukturalisme jeung étnopedagogik. Pamarekan strukturalisme
digunakeun pikeun medar jeung maluruh unsur-unsur atawa struktur anu
ngawangun carita nu nyampak dina téks sastra. Ari pamarekan étnopédagogik,
digunakeun pikeun ngaguar moral kamanusaan nu nyampak dina téks sastra.

Pikeun medar data strukturalisme jeung étnopedagogik dibutuhkeun téhnik
panalungtikan anu pungsina pikeun maluruh jeung nganalisis data nu nyampak
dina novél barudak Rasiah Kodeu Binér. Anapon téhnik panalungtikan nu
digunakeunana nya eta téhnik talaah pustaka, téhnik analisis data, jeung téhnik

interprétasi.

3.2.1 Téhnik Talaah Pustaka
Téhnik talaah pustaka digunakeun pikeun nangtukeun sumber data jeung
maluruh data nu raket patalina jeung pangaweruh ngeunaan sastra, etnopedagogik,

jeung pangajaran. leu prosés dimimitian ku cara néangan buku-buku nu aya

patalina jeung pasualan nu baris ditalungtik, tujuanana sangkan panalungtik bisa

neuleuman tiori nu saluyu jeung garapan panalungtikanana. leu di handap aya

tabél judul-judul buku anu kungsi digunakeun dina ieu panalungtikan.

Tabel 3.1
Judul-judul Buku nu Digunakeun dina Panalungtikan
No. Judul Buku § Klasifikasi
Sastra | Etnopédagogik | Pangajaran | Umum
1 2 3 4 5 6
1. | Etnopedagogik N
2. | Ekspresi Penelitian
3. | Prosedur Penelitian
4. | Kabandang ku Kuda N
Lumping
5. | Kalimah Teu Sampurna N
dina Novél Rasiah
Kodeu Binér Karangan
Dadan Sutisna pikeun
Bahan Pangajaran
Maca di SMA (Tilikan
Struktur jeung
Sémantik)
6. | Strategi Belajar V]
Mengajar
7. | Ulikan Sastra N
8. | Esensi Praktis Belajar N
& Pembelajaran
9. | Latihan Apresiasi N
Sastra
10. | Kamus Istilah Sastra
11. | Sajarah Sastra Sunda
12. | Strategi Pembelajaran V
Bahasa

1 2

13. | Panyawangan Sastra
(Handout Perkuliahan
Téori Sastra)

14. | Kajian Sastra Aplikasi
Teori & Kritik Pada
Karya Sastra Sunda
dan Indonesia

15. | Teori Penelitian Sastra

16. | Kesusastraan Indonesia
Modern dalam Kritik
dan Esei IV

17. | Racikan Sastra

18. | Sastra Anak

19. | Perencanaan
Pembelajaran
Mengembangkan
Standar Kompetensi
Guru

20. | Sastra Anak; Pengantar
Pemahaman Dunia
Anak

21. | Teori Pengkajian Fiksi

22. | Beberapa Teori Sastra,
Metode Kritik, dan
Penerapannya

23. | Mengenal Kesusastraan
Sunda

24. | Diktat Kuliah Sajarah
Sastra Sunda

25. | Sejarah Sastra Sunda

26. | Novel Sunda Sebelum

1 2 3

Perang

27. | Carita Nyi Halimah V]

28. | Jatining Sobat N

29. | Carita Si Dirun N

30. | Budak Teuneung N

31. | Babalik Pikir N

32. | Teori Fiksi N

33. | Makaya Basa

34. | Wawasan Kesundaan

35. | Memahami Cerita N
Rekaan

36. | Memahami N
Kesusastraan

37. | Apresiasi Kesusastraan

38. | Ochank

39. | Nu Ngageugeuh Legok
Kiara

40. | Mistéri Haur Geulis

41. | Rasiah Kodeu Binér

42. | Pangajaran Sastra
Sunda

43. | Membaca (Sebagai
Suatu Keterampilan
Berbahasa)

44. | Prinsip-prinsip Dasar N
Sastra

45. | Kurikulum &

Pembelajaran

3.2.2 Téhnik Analisis Data

Téhnik analisis data digunakeun pikeun nangtukeun data jeung maluruh
data anu raket patalina jeung struktur katut étnopédagogik dina novél barudak
Rasiah Kodeu Binér. Anapon struktur carita nu dipaluruh ngawengku: téma carita,
fakta carita (galur, karakter, jeung latar), jeung sarana carita (judul, puseur
panitén, gaya basa, jeung nada). Ari étnopédagogikna nya éta perkara moral

kamanusaan dina éta novél barudak.

3.2.3 Téhnik Interprétasi

Téhnik interprétasi digunakeun pikeun napsirkeun eusi carita jeung
nganalisis data dumasar kana tatapakan tiori strukturalisme jeung étnopédagogik.
Dina prosésna panalungtik kalayan gemet nalungtik jeung ngécéskeun pasualan
nu keur dipaluruhna, dina ieu panalungtikan nya éta ngeunaan struktur carita
Rasiah Kodeu Binér jeung ajén étnopédagogik nu nyangkaruk dina éta novél.
Panalungtik kudu taliti tur jero dina napsirkeun pesen nu aya dina téks sangkan

tapsiranana saluyu jeung fakta nu aya dina sumber data.

3.3 Instrumén Panalungtikan

Instrumén panalungtikan nya éta alat nu digunakeun ku panalungtik pikeun
ngumpulkeun data (Arikunto, 2010, kc. 150). Dina ngumpulkeun data, instrumén
nu dipaké dina ieu panalungtikan nya éta kartu data, pungsina pikeun
ngumpulkeun data, milih jeung milah data nu kapanggih tina téks, sarta pikeun
mindahkeun data nu geus aya.

Gambar 3.1
Kartu Data Analisis Unsur Struktural
Nomer
Analisis . (palaku, latar, nada, gaya basa)
Cutatan
Katerangan :

Gambar 3.2
Kartu Data Etnopédagogik
Nomer
Analisis - (moral kamanusaan)
Cutatan
Katerangan :

3.4 Data jeung Sumber Data

Sumber data dina ieu panalungtikan nya éta sakabéh data nu aya dina
novél barudak Rasiah Kodeu Binér karangan Dadan Sutisna nu ngawengku unsur
strukturna kayaning téma, fakta carita (galur, palaku, latar), sarana carita (puseur
panitén, gaya basa, nada/ suasana), jeung ajén étnopédagogik moral kamanusaan
(moral manusa ka Pangéran, moral manusa salaku pribadi, moral manusa ka
sasama, moral manusa ka alam, moral manusa kana waktu, jeung moral manusa

pikeun ngahontal kasugemaan lahir jeung batin).

3.4.1 Idéntitas Novél Rasiah Kodeu Binér

Novél karangan Dadan Sutisna nu dijadikeun objék dina ieu panalungtikan
nya éta Rasiah Kodeu Binér. leu novél dipedalkeun ku PT Kiblat Buku Utama
dina bulan Dzulhijjah 1431 Hijriah atawa dina bulan Nopémber taun 2010
Maséhi. leu novél minangka citakan kahiji. Jumlah kacana nya éta 108 kaca, anu
kabagi jadi 10 bab. Bab 1 judulna Surat Ahéng, bab 2 Nu Néangan Diran, bab 3

Teu Mulang, bab 4 Nu Nélépon Tengah Peuting, bab 5 Siasat Emod, bab 6
Badami, bab 7 Nyamur, bab 8 Wasiat Pa Sukaya, bab 9 Rasiah Kodeu Binér, bab
10 Béja ti Pa Sodik.

Idéntitas fisik novél, jilid hareup warna hideung, aya gambar budak opatan.
Lalaki duaan, jeung awéweé duaan keur baradami. Salasaurang budak lalaki
kagambar keur nyekel keretas. Tina jilid geus katitén, yén éta budak opat téh
parapalaku nu bakal ngalalakon dina ieu novél.

Jilid beulah tukang sarua warna hideung, aya ringkesan novél Rasiah Kodeu
Binér saperti di handap.

“Rina, Diran, Anis, jeung Emod téh opat sobat nu sarakola di SMP 1001.
Hiji mangsa, Diran manggih keretas ti gudang, eusina ukur bérédélan
angka hiji jeung enol. Ngan tétéla, éta angka téh nyimpen rasiah penting.
Opatanana panasaran hayang manggih harti éta angka, nu disebut kodeu
binér téa. Tapi maranéhna kudu adu hareupan jeung jalma-jalma nu keur
néangan éta kodeu. Naha Rina saparakanca bisa neguh éta kodeu? Terus
aya rasiah naon dina éta angka téh?”

Salian ti aya ringkesan novél, dina lebah tukang ogé aya saulas ngeunaan

pangarangna. leu hal bisa katitén saperti ieu di handap.

“Rasiah Kodeu Binér, buku bacaan barudak karangan Dadan Sutisna.
Pangarangna kungsi dua kali dilélér hadiah Samsoedi pikeun buku bacaan
barudak: Nu Ngageugeuh Legok Kiara (2002) jeung Mistéri Haur Geulis
(2004).”

3.4.2 Ringkesan Novél Rasiah Kodeu Binér

Kacaritakeun jam salapan peuting waktu Rina keur mérésan buku, indungna
keketrok ngabéjaan aya télépon ti Diran. Dina télépon, Diran nyarita ka Rina yén
manéhna meunang surat ahéng. Ku sabab panasaran, isukna Rina nyampeur ka
imah Diran. Diran tuluy nyarita yén manéhna manggih surat tina saku kaméja nu
aya di gudang imahna. Disebut ahéng téh sabab eusina ukur bérédélan angka hiji
jeung enol. Diran yakin éta surat téh aya hartina, sabab diketik maké komputer,
dicitak, jeung diamplopan sagala.

Poé Saptuna, sabada bubar sakola, opat sadulur (Rina, Diran, Anis, jeung
Emod) ngariung di kantin sakola. Rina nitah Emod motokopi éta surat pikeun
jaga-jaga bisi éta surat leungit. Sabot Emod motokopi, Rina nyarita ka Anis jeung

ka Diran yén bérédélan angka hiji jeung enol dina surat téh disebutna bilangan

Euis Siti Fatimah, 2015

ULIKAN STRUKTURAL JEUNG ETNOPEDAGOGIK DINA NOVEL BARUDAK RASIAH KODEU BINER
KARYA DADAN SUTISNA PIKEUN BAHAN PANGAJARAN APRESIASI SASTRA DI SMP

Universitas Pendidikan Indonesia | repository.upi.edu | perpustakaan.upi.edu



68

binér. Lamun hayang nyaho eusi éta surat, kudu apal heula rumusna. Waktu
tiluanana keur sérius ngabahas kodeu binér, datang Pa Satpam ngabéjaan yén tadi
aya emang Diran néangan ka sakola, ku Pa Satpam éta jalma téh dititah néangan
ka kantin. Tapi Diran reuwas jeung hookeun, lantaran rumasa teu boga emang.

Dina kaayaan kitu, Diran tuluy nélépon ka indungna, maksudna rék
nanyakeun bisi aya jalma nu néangan manéhna ka imah, sabab keur di kantin mah
euweuh jalma nu nyampeur jiga nu dimaksud ku Pa Satpam. Enya baé, cék
indungna, tadi isuk aya jalma datang ka imah, néangan barang anu katinggaleun di
gudang. Cenah mah éta jalma téh dititah ku dununganana anu boga imah
saméméhna (imah Diran téh anyar meuli ti Bu Ening). Tapi anu ditéangan téh teu
kapanggih, tuluy tatanya saha nu kungsi asup ka gudang? Ku indungna
dibéjakeun, yén nu kungsi asup ka éta gudang téh Diran.

Teu karasa geus leuwih ti sapuluh menit nu motokopi téh can balik deui.
Ana disusul ka tempat potokopian, Emod geus teu nyampak. Cék tukang
potokopian mah, ti isuk gé euweuh nu datang hiji-hiji acan. Ku sabab hariwang,
Rina, Diran, jeung Anis nyusul ka imah Emod, maksudna rék nanyakeun naha
Emod téh geus balik atawa acan. Barang geus di imahna, kasampak Emod téh
acan balik. Tiluanana beuki hariwang baé. Tapi berekah waktu jam sapuluh
peuting Emod téh jol-jol datang ka imahna Diran. Isukna di imah Rina, Emod
cacarita perkara kajadian nu geus kaalaman ku manéhna ti semet dititah motokopi
tepi ka manéhna datang ka imah Diran.

Percisna mah kieu caritana: Emod téh diculik ku jalma anu tadi isuk datang
ka imah Diran. Ku nu nyulik Emod disangka Diran. Waktu kajadian Emod keur
maké baju seragam kurut Diran, kabeneran papan ngaranna can dilaan. Emod
dibawa ka parkiran sakola, dijero mobil Emod ditanya perkara surat anu tadi
dititah dipotokopi ku Rina. Emod karék inget, éta surat katinggaleun di WC, basa
tadi rék motokopi manéhna ngadadak hayang kahampangan. Kusabab sieun
kabaseuhan, éta surat diselapkeun kana kastop nu ngagantung di WC sakola. Dina
kaayaan geumpeur pikeun nyalametkeun éta surat, Emod nyieun siasat ku cara
méré katerangan palsu. Emod bébeja ka nu nyulik éta surat katinggaleun di warnét
di jalan Basajan. Ku nu nyulik Emod dianteurkeun ka warnét, nepi ka warnét

Emod nitah mangetikkeun angka hiji jeung enol ka nu tunggu warnét. Geus pinuh

sakaca, éta keretas téh dicitak. Sangkan teu kanyahoan keretas anyar, samémeh
diasupkeun kana amplop éta keretas téh dirames heula ku Emod. Nu nyulik
percaya éta téh surat nu keur ditéangan ku maranéhna.

Tina paguneman nu nyulik, Emod meunang informasi ngeunaan Mang
Sudira anu ayeuna keur dikerem di imah Bu Ening. Opat sadulur yakin Mang
Sudira pasti apal kana rasiah surat. Ku kituna maranéha kudu tepung jeung Mang
Sudira. Sanggeus badami, Anis nyieun rencana rék nyamur ka imah Bu Ening.
Anis nyamur jadi pagawé salon toilét dibaturan ku Kang Adang (kapilanceukna).
Kang Adang hasil asup ka kamar tempat dikeremna Mang Sudira. Tuluy Mang
Sudira didangdanan persis jiga pagawé salon nepi ka hasil bisa kabur ti éta imah.
Di imah Bu Ening, bari pura-pura ngaberesihan toilét Anis ngadéngékeun
paguneman Bu Ening jeung anak buahna. Tina pagunemanana kanyahoan yén Bu
Ening téh hayang ngawasa harta almarhum Pa Sukaya (salakina) anu jumlahna
leuwih ti satriliyun. Tapi nepi ka kiwari kahayangna can kacumponan sabab boh
Bu Ening, boh anak buahna euweuh nu apal di mana tempat Pa Sukaya nyimpen
éta harta. Cék Pa Karjo (pengacara Pa Sukaya anu hianat) informasi ngeunaan
tempat Pa Sukaya nyimpeun harta aya dina surat panungtung anu ayeuna
dirawatan ku Diran. Ku kituna lamun hayang geura ngawasa harta Pa Sukaya
maranéhna kudu bisa neguh eusi surat panungtung anu ditulis dina kodeu binér.
Bu Ening kacida ambekna waktu apal yén surat nu aya di manéhna palsu jijieunan
Emod.

Di imah Diran Mang Sudira nyaritakeun lalakon Pa Sukaya dununganana.
Pa Sukaya saurang pangusaha anu beunghar loba hartana. Manéhna boga pom
béngsin, pabrik tékstil, jeung pabrik kadaharan. Tilu bulan katukang Pa Sukaya
maot alatan kasakit struk. Saméméh maot dina kaayaan gering parna, Pa Sukaya
mindeng nitah Mang Sudira nyiapkeun keretas jeung pulpén. Cék Pa Sukaya,
lamun manéhna kikiceupan Mang Sudira siap-siap nulis. Mun beunta, tulis angka
hiji. Mun peureum sakeudeung, tulis angka enol. Mun peureum lila, eureun
nulisna. Geus kitu bikeun éta tulisan ka Pa Karjo, ulah nepi ka kanyahoan ku Bu
Ening. Isukna éta kotrétan téh sok dibawa heula ku Mang Sudira ka Néng Elda
sangkan dipangetikkeun tuluy dicitak ngarah leuwih rapih tulisanana. Geus kitu,

karék dibikeun ka Pa Karjo luyu jeung paréntah ti Pa Sukaya ulah kanyahoan ku

Bu Ening. Kitu jeung kitu baé paréntah Pa Sukaya téh, nepi ka aya kana 10
suratna nu ditulis ku Mang Sudira nu tuluy dibikeun ka Pa Karjo.

Nepi ka hiji peuting, Mang Sudira ngarasa aya nu béda. Pa Sukaya kucap-
Kiceupna siga nu beurat, bangun nu maksakeun. Mang Sudira angger nulis angka
hiji jeung enol. Isukna siga sasari manéhna nepungan Néng Elda. Tapi harita mah
teu panggih, Néng Elda keur ka luar kota. Tungtungna ku Mang Sudira éta tulisan
dibawa ka réntal komputer, ménta dipangetikkeun, dicitak, jeung diasupkeun kana
amplop. Waktu Mang Sudira balik deui ka imah, Pa Sukaya geus maot. Mang
Sudira sedih jeung geumpeur. Manéhna tuluy ka gudang néangan pacul rék milu
ngali kuburan. Buru-buru ganti baju, lung kaméja tempat nyimpen surat
panungtung teuing dimana. Balik ti makam, teu kahaja Mang Sudira nangénan Bu
Ening jeung Pa Karjo keur uplek ngawangkong. Waktu ku Mang Sudira
didéngékeun, nyabit-nyabit urusan harta titinggal almarhum. Maranéhna mah bisa
ngahartikeun naon maksud tina angka 1 jeung 0 nu ditulis ku Mang Sudira unggal
peuting. Mang Sudira kacida keuheuleunana. Pa Karjo geus sailon jeung Bu
Ening rerencepan ngatur siasat hayang ngawasa harta Pa Sukaya. Bakat ku
keuheul, harita kenéh Mang Sudira langsung balik ka lemburna teu béja-béja.

Dua minggu ti harita, ka lembur aya jalma duaan nepungan Mang Sudira.
Ari ngomongna mah, keur néangan tanah hayang dianteur ku manéhna. Teu
curiga nanaon, Mang Sudira milu ka na mobil. Di jalan kakara sadar horéng
maranéhna titahan Bu Ening. Mang Sudira dibawa ka imah Bu Ening, tuluy
dikerem di kamar. Unggal ditanya soal keretas nu panungtung, manéhna milih
ngabetem. Disiksa, diteunggeulan Mang Sudira jempé baé. Tapi lila-lila mah ku
lantaran diancam anak pamajikanana di lembur rék ditandasan, kapaksa Mang
Sudira bébéja yen éta keretas téh disimpen dina kaméja di gudang.

Réngsé ngabandungan carita Mang Sudira, Rina ngahuleng bari matana
moconghok kana layar léptop. Manéhna nitah Anis nélepon Néng Elda ménta file
urut Mang Sudira ngetik angka 1 jeung 0. Geus kitu éta file ménta dikirimkeun
kana email. Lila kutak-ketik neguh rumus éta kodeu binér, ahirna Rina bisa maca
éta surat. Nurutkeun katerangan Rina, Pa Sukaya téh nulis kodeu binér dalapan
bita. Mimitina kodeu binér dina éta surat ku Rina dipisah-pisah heula, masing-

masing 8 angka. Tuluy nu 8 angka téh ditarjamahkeun jadi hurup Latén. Najan

geus jadi hurup Latén, can bisa dibaca. Sabab ku Pa Sukaya, éta hasil angka 1
jeung 0 téh dipindahkeun deui kana format unicode. Tina unicode, dipindahkeun
deui kana aksara, nu dipilih ku Pa Sukaya nya éta aksara Sunda. Jadi hasil ahir nu
bisa dibaca téh saenyana mah aksara Sunda.

Sangeus bisa dihartikeun, tuluy Bapana Rina nu kapapancénan macakeun
surat-surat Pa Sukaya. Surat téh jumlahna aya 11. Nu 10 surat, dicandak tina file
nu aya di Néng Elda. Nu hiji deui, nya éta surat nu aya di gudang imah Diran.

Surat ka-1, ngabéjaan ka Pa Karjo yén Pa Sukaya téh geus teu walakaya.
Manéhna omat, mun maot ménta dipanguruskeun hartana ku Pa Karjo. Naon baé
hartana, jeung sabaraha jumlahna bakal ditepikeun dina surat-surat saterusna.

Surat ka-2, eusina nepikeun kahayang Pa Sukaya nyieun Yayasan Sosial, nu
bisa méré béasiswa ka barudak sakola, jeung méré modal usaha ka nu keur ripuh.
Pa Sukaya nitah maké 10% tina hartana, keur nyieun éta yayasan.

Surat ka-3, eusina nepikeun kahayang Pa Sukaya nyieun pabukon. Pa
Sukaya nitah maké 10% tina hartana pikeun meuli buku. Lian ti éta, manéhna ogé
nitah néangan jalma nu sakirana mampuh ngurus éta pabukon.

Surat ka-4, eusina méré nyaho yen Pa Sukaya boga anak lalaki anu teuing di
mana ayana. Pa Sukaya ménta dipangnéangankeun, terus béré hartana luyu jeung
hukum waris. Ngarah leuwih yakin, Pa Sukaya ngabéjaan manéhna kungsi tés
DNA supaya bisa diakurkeun jeung DNA budakna. Mun anakna geus maot, terus
euweuh deui ahli warisna, éta harta kudu dipaké nambahan modal nyieun
yayasan.

Surat ka-5, eusina ménta dipangitungkeun harga tanah nu aya di beulah

wétan, legana leuwih ti 50 rébu méter.

Surat ka-6, eusina ngabéjaan yén Pa Sukaya nunda saham di sababaraha
pausahaan. Jumlahna kawilang réa, tuluy ménta dipangitungkeun sabaraha
pangajina.

Surat ka-7, eusina ngabéjaan yén Pa Sukaya boga kénéh simpenan di
sababaraha bank. Eta ogé ménta dipangitungkeun jeung dipangajumlahkeun jeung
harta séjénna.

Surat ka-8, eusina ngabéjaan yén aya sababaraha pausahaan nu boga kénéh

hutang ka Pa Sukaya, ménta dipangitungkeun jeung pangnagihkeun.

Surat ka-9, eusina nitip pesen ka Karjo supaya Bu Ening ulah waka
nyahoeun. Engké bakal dibéjaan kudu dibikeun ka saha baé hartana.

Surat ka-10, eusina ngabéjaan yén dokumén penting anu patali jeung harta
Pa Sukaya, dititipkeun di jasa penitipan dokumén. Keé ku Pa Sukaya bakal
dibéjaan koncina.

Ari surat nu ka-11, surat panungtung eusina ngeunaan babagian harta Pa
Sukaya anu ngawengku: pikeun nyieun yayasan 10%, pikeun nyieun pabukon
10%, keur Mang Sudira 5%, keur Karjo 2%, sésana ménta dibagikeun luyu
nurutkeun hak waris. Bu Ening kabagéan 12,5%, sésana ménta dibikeun ka
budakna. Dina surat panungtung, Pa Sukaya omat supaya naon nu diwasiatkeun
ku manéhna geura dilaksanakeun. Dina ieu surat disebutkeun, ditundana di kamar
simpé léngkah katujuh tina panto 343981.

Cék Mang Sudira nu dimaksud kamar simpé téh nya éta kamar tempat Pa
Sukaya maot anu ayeuna jadi kamar Diran. Sigana mah éta harta téh disimpen di
dinya, dina léngkah katujuh tina panto. Geus kitu bapana Diran nyokot pakakas
pikeun ngabongkar keramik di kamar Diran. Dina handapeun keramik, gorehél
aya peti besi. Lebah pantona katémbong aya tombol angka. Eta peti besi téh tuluy
dibuka, koncina angka 343981 luyu jeung seratan dina surat panungtung. Pa
Sodik tuluy mencétan nomer dina peti. Barang dibuka, sakabéh dokumén penting
ngeunaan harta Pa Sukaya aya di jerona. Cék Bapa Diran leuwih hadé nu ngurus
harta Pa Sukaya teh jalma ahli tur jujur, ulah nepi jiga Pa Karjo. Sanggeus puguh,
geus kaitung jumlahna, tuluy laksanakeun amanat Pa Sukaya.

Dina pungkasan carita, tina tarékahna ngarawatan jeung neguh teka-teki
nu aya dina surat, opat sadulur dibéré hadiah béasiswa ti yayasan. Opat sadulur
bakal disakolakeun nepi ka jadi sarjana, lantaran dianggap gedé jasana ka

yayasan.

